
Kuala Lumpur: Selepas proses 
pencalonan dan pemilihan ber-
langsung selama tiga tahun, sera-
mai 100 personaliti diraikan seb-
agai penghargaan kepada mereka 
selepas dipilih tersenarai dalam 
Top Malaysia Influential Educa-
tors (MIE Top 100).

Pemilihan dibuat berdasarkan 
pengaruh masing-masing dalam 
dunia pendidikan tanah air yang 
melangkaui batas budaya, geo-
grafi dan bahasa, selain memberi 
peluang kepada semua penerima 
anugerah itu untuk merealisasi-
kan potensi serta memperbaiki 
kehidupan mereka. 

Pengerusi MIE, 
Tiffany Tan Tian Yee, 
berkata wawasan MIE 
adalah untuk memberi 
dorongan kepada pen-
didik yang merekod-
kan pencapaian ce-
merlang dalam bidang 
pendidikan. 

Beliau berkata, me
reka menunjukkan 
bakat, kebijaksanaan 
dan keazaman dalam 
kerjaya sebagai pendi-
dik sambil menyerlah-
kan pengetahuan dan 
kemahiran mendalam 
dalam bidang pendidi-
kan dengan berpegang 
kepada konsep prakti-
kal yang terbaik. 

“Berikutan itu, 
mereka dipilih dan di-
beri penghormatan se-
bagai penanda kualiti 
dan teladan dalam in-
dustri pendidikan.

“Dalam pelbagai in-
dustri hari ini, mentor 
memainkan peranan 
penting. Mereka bu-
kan sahaja berfungsi 
untuk menyampaikan 
ilmu, tetapi juga mem-
bimbing laluan kerja-
ya kepada pelajar. 

“Sama ada bidang 
korporat, perubatan, 
kejuruteraan atau bi-
dang lain, mentor me-
mainkan peranan penting dalam 
membentuk masa depan pro-

fesional para pelajar,” katanya 
ketika berucap pada Malam An-
ugerah Top 100 Malaysia Influen-
tial Educators, di sini semalam.

Tetamu terhormat hadir pada 
majlis itu, Ketua Setiausaha Ke
menterian Perdagangan Dalam 
Negeri dan Kos Sara Hidup Datuk 
Seri Mohd Sayuthi  Bakar serta 

Bekas Hakim Mahka-
mah Rayuan, Datuk 
Wira Low Hop Bing.

Tian Yee berkata, 
mentor yang berpe
ngalaman bukan sa-
haja boleh membim
bing pelajar untuk 
mengelakkan perang-
kap kerjaya tetapi juga 
dapat berkongsi pe
ngalaman, membantu 
pelajar merancang 
laluan kerjaya dan 
menyokong mereka 
dalam menghadapi 
cabaran masa kini.

“Tugasan untuk 
memilih 100 pendidik 
terbaik yang paling 
berpengaruh dalam 
kalangan 621 calon 
pendidik yang cemer-
lang adalah amat su-
kar. 

“Untuk memilih 
MIE Top 100, jawatan
kuasa penganjur me- 
ngadakan empat pu
singan temu duga 
dalam talian. 

“Pada masa sama, 
kami menjemput enam 
penjawat awam bidang 
berkaitan sebagai pa
nel penilai bagi menge-
tatkan pemilihan dan 
memastikan mereka 
yang dipilih untuk 
MIE TOP 100 layak di-

beri anugerah ini,” katanya.
Katanya, walaupun berdepan 

calon yang cemerlang, barisan 
juri bukan sahaja komited de
ngan kerja pendidikan mereka, 
malah mencapai kecemerlangan 
dalam bidang masing-masing. 

“Hakim berusaha memasti-
kan bahawa tiada butiran yang 
terlepas untuk mengelakkan se-
barang pengabaian dalam proses 
pencalonan,” katanya.

Anugerah jadi pengiktirafan 
Sementara itu, antara penerima 
anugerah berkenaan ialah Penga
sas World Singing Bowl Sdn Bhd, 
Datuk Seri Rich Lee Yaw Wei, 
yang menyifatkan anugerah di
terimanya sebagai pengiktirafan 
kepada usaha beliau dalam bi-
dang pendidikan muzik, khusus-
nya alat muzik ‘Singing Bowl’.

Katanya, muzik berkenaan 
mampu membantu mengurang-
kan tekanan dan memberi ke-
tenangan secara psikologi kepada 
pendengarnya.

“Alat muzik dan cara penggu-
naannya masih belum meluas di 

negara ini dan kebanyakan digu-
nakan bagi tujuan meditasi dan 
tidak mempunyai kaitan dengan 
mana-mana unsur agama.

“Atas dasar itu, saya mengam-
bil inisiatif menjadi pengasas 
Singing Bowl dan memberi pendi-
dikan mengenai alat muzik berke-
naan digunakan pada landasan 
yang betul,” katanya.

Penerima anugerah yang juga 
Pengasas Pusat Latihan Penye
lamat Kelemasan, Alex Teo Ling 
Song, menyifatkan penganugera-
han diterimanya sebagai peng-
hargaan besar, sekali gus menjadi 
pendorong untuk terus memberi 
pendidikan mengenai kepentingan 
menyelamatkan nyawa.

Beliau berkata, pusat latihan-
nya itu menyediakan kursus kes-
edaran keselamatan dan latihan 
menyelamat mangsa lemas di Sar-
awak secara percuma.

“Kesedaran keselamatan nya
wa lemas di dalam negara masih 
lagi rendah, justeru saya men-
gambil inisiatif berkenaan untuk 

memberi pendidikan atau kursus 
keselamatan secara percuma ke-
pada murid sekolah dan orang 
awam,” katanya. 

Pengasas merangkap Ketua 
Pengawai Eksekutif  The Learning 
Kingdom Education, Dr Lee Eng 
Wah, menyifatkan pengalaman-
nya selama 20 tahun dalam bidang 
pendidikan awal kanak-kanak 
akhirnya menerima pengiktira-
fan menerusi anugerah itu. 

Katanya, pendidikan awal 
kanak-kanak adalah penting un-
tuk membangunkan kemahiran 
literasi serta meningkatan pe-
mikiran kritikal kepada anak-
anak di awal persekolahan.

“Penanugerahan ini sekali 
gus mendorong saya untuk terus 
memberikan khidmat dan mem-
berikan idea atau cadangan yang 
berguna untuk sistem pendidikan 
awal kanak-kanak serta dapat 
memperjuangkan stigma negatif 
terhadap golongan pendidik awal 
kanak-kanak di dalam negara," 
katanya.

Top 100 Malaysia 
Influential 
Educators beri 
dorongan teruskan 
pencapaian 
cemerlang

Barisan tetamu kehormat melancarkan Anugerah Malaysia Influential Educators (MIE) 2022/2023 di Nexus Bangsar South.�  (Foto Saifullizan Tamadi /BH )

Barisan tetamu kehormat bersama 100 penerima anugerah MIE Top 100.

